
Annotatsiya. Ushbu maqolada pedagog kadrlarning uzluksiz ta’lim olishini tashkil etish muammolari, kreativ
fikrlash haqida so‘z yuritiladi.

Pedagog kadrlarning uzluksiz ta’lim olishini tashkil etish muammolariga butun dunyoda
katta e’tibor bilan garaladi. Katta yoshlilarni butun umr davomida o‘qitish va ularga ta’lim
berish ta’limning jamiyat hayotida va mehnat faoliyatida katta yoshdagilarning ishtirok etishini
ta’'minlashga qaratilgan barcha shakllarini, shuningdek, rasmiy, norasmiy va informal o‘qitish
jarayonlarining butun majmuini gamrab oladi.

Yevropaning rivojlangan davlatlarida katta yoshlilar ta’limining asosiy xususiyati
mutaxassislarning o‘z-o‘zini rivojlashtirishiga va mustagqil kasbiy rivojlanishga yo‘nalganligida
bo‘lib, bu davlatlarda mustaqil malaka oshirish, masofaviy ta’lim, aralash ta’lim, ochiq ta’lim
resurslari vositasida har qanday soha mutaxassisi 0z ustida mustaqil ishlashni tashkil etishi
uchun tegishli shart-sharoitlar va metodik ta’'minot yaratilganligini qayd etish lozim.

0O‘zbekistonda ham ijtimoiy yo‘naltirilgan bozor igtisodiyotiga o‘tishni tezlashtirishga
yordam beruvchi asosiy omillardan biri ta’lim sifatini oshirish hisoblanadi, chunki davlatning
innovatsion rivojlanish salohiyati raqobatbardosh kadrlarga bo‘lgan ehtiyojni va talabni
kuchayishiga olib keldi.

Mamlakatimizda katta yoshlilar ta’limini tashkil etish, malakasini oshirishning huquqiy
asosi “Ta’lim to‘grisida”’gi Qonunning 13-moddasida belgilangan, unga ko‘ra “kadrlar
malakasini oshirish kasbiy bilim, malaka va ko‘nikmalarning chuqurlashtirilishi hamda
yangilab borilishini ta’minlaydi, kadrlarning toifasi, darajasi, razryadi va lavozimi oshishiga
xizmat qiladi. Kadrlarni qayta tayyorlash va ularning malakasini oshirish shakllari va
muddatlari tegishli davlat ta’lim talablari bilan belgilanadi”’, - deyilgan [8]. Qonunning
15-moddasida “katta yoshdagilarni o‘qitish va ularga ta’lim berish”’ning ta’lim olish shakli
sifatida belgilanishi ta’lim tizimi oldidagi muammolarni hal etish uchun yangi axborotni
o‘zlashtiradigan va egallangan bilimlarni mustaqil baholashga qodir bo‘lgan, zarur qarorlar
qabul giladigan innovator o‘qituvchilarni kasbiy rivojlantirish imkoniyatini yaratadi.

Mamlakatimizda malaka oshirish tizimini takomillashtirish va o‘gituvchilarni kasbiy
kompetentligini rivojlantirish metodologiyasi, kasbiy o‘z-o‘zini rivojlantirishning pedagogik-
psixologik jihatlari, andragogik tamoyillari va texnologiyalari, kattalar ta’limini tashkil
etishning konseptual masalalari R.X.Djurayev, ].Yo‘ldoshev, N.Muslimov, O.Musurmanova,
X.Ibragimov, Sh.Q.Mardonov, A.A.Xalikov, D.LYunusova, 0.A.Qo'ysinov, A.D.Asqarov,
A.S.Djurayev, S.Yu.Maxmudov, M.T.Mirsoliyeva, M.A.Yuldashev, G.lbragimova F.Zokirova,
Sh.Pozilova, A.R.Aripdjanova, M.].Shodiyevalarning ilmiy ishlarida tadqiq etilgan.

Tadgiqot muammosiga oid me’yoriy hujjatlar, adabiyotlar tahlili shuni ko‘rsatadiki,
igtisodiy sharoitlar, texnologik yutuqlar va postindustrial iqtisodiyotga o‘tish tezligining
o‘zgarishi; ta’'lim sohasidagi xalqaro tajribalar, jamiyat ehtiyoji hamda ta’lim oluvchilarning
ta’limga bo‘lgan ehtiyojini o‘zgarishi; o‘qitishning zamonaviy texnologiyalari takomillashuvi;
davlat buyurtmasi asosida o‘gituvchiga qo‘yilgan kasbiy talablarning o‘zgarishi; DTS va o‘quv
dasturlarining optimallashtirilishi va modernizatsiya qilinishi; oliy ta’limda o‘qitishning kredit-
modul tizimiga o‘tilishi, oliy ta’lim muassasalariga moliyaviy mustagqillik berilishi bilan bog'liq
holda pedagog kadrlarning shaxsiy va kasbiy kompetentlik darajasini, oliy ta’lim tizimi oldiga
qo'yilgan vazifalarni bajarishda qaratilgan kreativ, o‘ziga xos yangicha yondashuvini
shakllantirishni talab etmoqda.

O‘zbekiston Respublikasi Prezidentining 2020-yil 6-noyabrdagi “Ta’lim-tarbiya tizimini
yanada rivojlantirishga oid qo‘shimcha chora-tadbirlar to‘g‘risida”gi PQ-4884-sonli Qarorida
ta’lim tizimlari hamda ilm-fan sohasi o‘rtasida yaqin hamkorlik va integratsiyani, ta’'limning
uzviyligi va uzluksizligini ta’'minlash maqsadida “pedagog kadrlarning kasbiy mahorati va
faoliyat samaradorligini muntazam oshirib borish uchun zarur shart-sharoitlarni yaratish,
malaka oshirish tizimini hayot davomida o‘qish tamoyili asosida takomillashtirib borish”
vazifasi belgilab berilgan.

O‘zbekiston Respublikasi Prezidentining 2019-yil 27-avgustdagi “Oliy ta’lim
muassasalari rahbar va pedagog kadrlarining uzluksiz malakasini oshirish tizimini joriy etish
to‘g'risida”gi PF-5789-sonli Farmoniga asosan oliy ta'lim muassasalari pedagog kadrlarining
kasbiy bilimi, ko'nikmalari va mahoratini uzluksiz yangilab borish mexanizmlari, gayta
tayyorlash va malaka oshirishning zamonaviy talablariga muvofiq oliy ta’lim sifatini ta’'minlash
uchun zarur darajada kasbiy tayyorgarlikni oshirishga qaratilgan bevosita hamda kasbiy
faoliyatga alogador bilvosita shakllari amaliyotga joriy etilmoqda.

Oliy ta'lim tizimida qgayta tayyorlash va malaka oshirishning maqsadi pedagog
xodimlarning ijodiy imkoniyatlarini shakllantirish, ilmiy saviyasini rivojlantirish,
dunyoqarashini kengaytirish hamda kasbiy kompetensiyalarini rivojlantirishdan iborat

ekanligini hisobga olgan holda, biz tadqiqot jarayonida yangidan joriy etilgan uzluksiz malaka
oshirish tizimining didaktik imkoniyatlarini tahlil qilishni vazifa sifatida belgilagan edik.
Uzluksiz malaka oshirish tizimining didaktik xususiyatlari va pedagog kadrlarning kreativ
kompetentligini rivojlantirish imkoniyatlarini tahlil qilishda quyidagilarga e’tibor qaratdik:

1) pedagog kadrlarning o‘quv-metodik va ilmiy-pedagogik faoliyati natijalarini
inobatga oladigan, ularga muntazam ravishda kasbiy o‘zi-o‘zini rivojlantirib borish
imkoniyatini beruvchi uzluksiz malaka oshirish tizimini amaliyotga joriy etilgan
tashkiliy tuzilmasi xususiyatlari;

2) uzluksiz malaka oshirish shakllari va bevosita malaka oshirish kurslarida ta’lim
mazmunini tanlashning didaktik tamoyillari xususiyatlari;

3) uzluksiz malaka oshirish jarayonida Kkreativ kompetentlikni rivojlantirish
bosqichlari, malaka oshirishning rasmiy, norasmiy va informal shakllari uzluksizligi
mohiyati va ularning didaktik tizimi xususiyatlari o‘rganildi. “Oliy ta’lim
muassasalari rahbar va pedagog kadrlarining uzluksiz malakasini oshirish
jarayonlarini tashkil etish tartibi to‘g‘risida”gi Nizomga asosan rahbar va pedagog
kadrlarning o‘quv-metodik va ilmiy-pedagogik faoliyati natijalarini inobatga
oladigan, ularga muntazam ravishda kasbiy o0‘z-ozini rivojlantirib borish
imkoniyatini beruvchi uzluksiz malaka oshirish tizimini amaliyotga joriy etilgan
tashkiliy tuzilmasi (2.1-rasmga garang) asosiy xususiyati quyidagilarni o‘z ichiga
oladi:

- davlat-jamiyat xususiyati;

- uzluksiz ta’limning ichki tuzilmalari bilan uzviy bog'liqligi;

- kattalar ta’limi (andragogika) asosidagi nazariyaga yo‘nalganligi;

- ta’lim xizmatlari bozorini shakllanganligi;

- boshqgaruvning turli shakllari rivojlanishi (qonunchilik, boshgaruvchilik,
iqtisodiy);

- maxsus tayyorlangan pedagog kadrlar, jumladan maslahatchilar,
boshqgaruvchilar, tyutorlar, ta’limning o‘rgatuvchi dasturiy vositalari.

Tashkiliy tuzilmaga mos ravishda tegishli axborot-metodik va tashkiliy-texnik baza
mavjud bo‘lgan taqdirda qayta tayyorlash va malaka oshirish o‘quv kurslarida masofadan
o‘qitish usullari qo‘llanilishi belgilab qo‘yilgan va davlat talablari yangilangan.

“Davlat ta’lim talablari - ta’limning tuzilmasiga, mazmuniga va uni amalga oshirish
shart-sharoitlariga, shuningdek, ta’'lim oluvchilarning jismoniy, shaxsiy, intellektual, ilmiy
hamda kasbiy sifatlariga qo‘yiladigan majburiy talablardir.

Uzluksiz malaka oshirish tizimi - rahbar va pedagog kadrlarning kasbiy kompetentligini
zamonaviy talablar bilan uyg‘unlashtirish, muntazam ravishda rivojlantirib borish imkoniyatini
beruvchi kop bosqichli tizim.

Masofaviy malaka oshirish - ishlab chiqarishdan ajralmagan holdagi masofadan o‘qitish
ta’lim usullari orqali malaka oshirishning onlayn (videoma’ruzalar, maslahatlar, nazorat
turlarini masofadan turib real vaqt rejimida o‘tkazish) va offlayn (masofaviy ta’lim tizimidagi
tegishli o‘quv-metodik resurslarni mustagqil ravishda o‘zlashtirish) shakli” [8].

Mustaqil malaka oshirish - ta’lim darajasi va sifatiga qo‘yiladigan Davlat ta’lim
talablariga muvofiq yangi bilimlar, malaka va ko‘nikmalarni rahbar va pedagog kadrlar
tomonidan mustaqil o‘zlashtirish, o‘zini-o‘zi kasbiy rivojlantirish shakli;

Muqobil malaka oshirish - mustaqil malaka oshirish shakllaridan foydalanib, rahbar va
pedagog kadrlarning individual kasbiy mahorat natijalari tasdig‘ini amaldagi bevosita malaka
oshirish shakllariga tenglashtirilgan shakli.

Elektron portfolio - rahbar va pedagog kadrlarning kasbiy faoliyat natijalarini
baholashga qaratilgan o‘quv-metodik, ilmiy-tadqiqot va ijodiy ish materiallarni gamrab oluvchi
elektron resurslar majmuasi.

Qayta tayyorlash va malaka oshirish kurslarida o‘qish tegishli vazirliklar va idoralar
bilan kelishgan holda O‘zbekiston Respublikasi Oliy va o‘rta maxsus ta’lim vazirligi tomonidan
tasdiglangan qayta tayyorlash va malaka oshirish kursi o‘quv rejasining namunaviy tuzilmasi
asosida ishlab chiqilgan 288 soat hajmdagi o‘quv dasturlari bo‘yicha amalga oshiriladi. Bunda,
o‘quv dasturining 144 soat hajmi ishdan ajralmagan holda mutaxassislik bo‘yicha mustaqil
malaka oshirish, 144 soati to‘g'ridan-to‘g'ri (bevosita) malaka oshirish shaklida ishdan ajralgan
holda amalga oshiriladi.

Bevosita malaka oshirish shaklida o‘quv jarayonini tashkil etish tegishli yo‘nalishlar
bo‘yicha tasdiglangan malaka talablari, o‘quv rejalari va dasturlar, mashg‘ulotlar jadvali bilan
tartibga solinadi.

Gumanitar yo‘nalish va ijtimoiy-gumanitar fanlar bloki pedagoglarini qayta tayyorlash
va malakasini oshirish bo‘yicha ta’lim dasturlari mazmuniga kasblar va lavozimlarga bo‘lgan
kasbiy malaka talablariga muvofiqlik; davlat maktabgacha tarbiya talablariga, umumiy o'rta,
o‘rta maxsus, kasb-hunar va oliy ta’limning Davlat ta’lim standartlariga nisbatan izchillik;
zamonaviy pedagogik texnologiyalar va o'qitish vositalariga yo‘naltirilganlik; dasturlar
mazmunini qayta tayyorlash va malaka oshirishning belgilangan turlari va shakllariga
muvofiqligi kabi bazaviy talablar qo‘yilgan.

Oliy ta’lim muassasalari pedagog kadrlarining uzluksiz malakasini oshirish yuqori
malakali mutaxassislarni tayyorlash sifatiga qo‘yiladigan talablar asosida quyidagilarga
yo‘naltirilgan:

oliy ta’lim muassasalari pedagog kadrlarining kasbiy mahoratini muntazam oshirish
asosida ularning ilmiy va amaliy tadqiqotlar, texnologik taraqqiyot hamda o‘qitilayotgan fanlar
bo‘yicha innovatsiyalar, shuningdek, o‘quv jarayonini tashkil etishning zamonaviy uslublariga
oid ko‘nikmalarini rivojlantirish;

oliy ta’lim muassasalari pedagog kadrlarida butun jahon Internet axborot tarmog',
multimedia tizimlari va masofadan o‘qitish usullaridan foydalangan holda, ilg‘or pedagogika,
axborot-kommunikatsiya va innovatsion texnologiyalarni egallash, ularni o‘quv jarayoniga faol
tatbiq etish ko‘nikmalarini rivojlantirish;

oliy ta’lim muassasalari rahbar va pedagog kadrlarining chet tilini amaliy o‘zlashtirish
darajasini oshirish va undan o‘z kasbiy mahoratini, pedagogik va ilmiy faoliyatini muttasil
oshirib borish uchun keng foydalanish;

malaka oshirishning bilvosita shakllarini amaliyotga to‘liq joriy etish, pedagog
kadrlarning ilmiy va ilmiy-pedagogik faoliyati natijalarini inobatga oladigan, tabaqalashtirilgan
uzluksiz malaka oshirish jarayonlarini rivojlantirish asosida malaka oshirishning muqobil
shakllarini joriy etish.

[jtimoiy-gumanitar fanlar pedagog kadrlariga qo‘yiladigan malaka talablari yangi
O‘zbekistonning taraqqiyot strategiyasi va jamiyatning ma’naviy asoslari, oliy ta’limning
normativ-huquqiy asoslari, pedagogik faoliyatda ragamli kompetensiyalar, ilmiy va

innovatsion faoliyatni rivojlantirish, pedagogning kasbiy kompetensiyalarini rivojlantirish,
ta’lim sifatini ta’minlashda baholash metodikalari, pedagogning mahorati va kreativligi,
mutaxassislik fanlarini o‘qitish metodikasi modullari doirasida belgilangan.

Malaka oshirish kurslarida ta’lim mazmunini shakllantirish quyidagi didaktik talablarga
javob berishi lozim:

ta’lim mazmunini jamiyat, fan, madaniyat va shaxsga muvofiqligi tamoyili. Malaka
oshirish ta’'limi mazmunini kurs kontingentining bilim, ko‘nikma va malakalari,
kompetensiyalari darajasidan kelib chiqib shakllantirish magsadga muvofiq. Ya’'ni andragogik
ta’limning didaktik tamoyillari: ishtirokchiga yo‘naltirilganlik, tajribaga yo‘naltirilganlik, hayot
tarziga yo'naltirilganlikka ko‘proq e’tibor qaratish, shuningdek, jamiyat, madaniyat va shaxs
imkoniyatlari rivojlanishining zamonaviy darajasini aks ettiruvchi bilim, ko‘nikma, malakalar
va kompetensiyalar ta’lim mazmuniga Kiritilishi lozim;

o‘qitishning muayyan protsessual jihatlarining yagonaligi tamoyili. Bunga ko‘ra ta’lim
mazmunini shakllantirishda andragogik ta’limning rasmiy, norasmiy va informal
konsepsiyalari hamda o‘quv jarayonining aniq xususiyatlari, uning tamoyillari, amalga oshirish
texnologiyalari va o‘zlashtirish darajalari birligi hisobga olinishi kerak;

turli sathlardagi ta’lim mazmuni tuzilmasining yagonaligi tamoyili. Bunda nazariy
bilimlar, o‘quv modullari, o‘quv materiallari mazmuni, ta’'lim oluvchining shaxsi kabi gismlarni
o‘zaro muvofiqlashtirishni taqozo qiladi;

ta’lim mazmunini insonparvarlashtirish tamoyili. Bu tamoyil ta’'lim dasturlari doirasida
kompetensiyani egallashga garatilgan ta'lim maqgsadlari shaxsning umuminsoniy madaniyati,
uning ma’naviy ehtiyoji va qobiliyatlari faol ijodiy va amaliy o‘zlashtirilishi va rivojlantirilishiga
shart-sharoit yaratishi kerak;

ta’lim mazmunining asoslanganligi tamoyili. Har bir fan yoki modul mazmuni gumanitar
va tabiiy-ilmiy bilimlarni integratsiyalash, uzviylik va fanlararo aloqalarda turli nazariyalar
tamoyillari va o‘qish asoslari, konstruktivizm, fenomenologik anglash nazariyasi, transformativ
o‘qish, bixeviorizm, neyrobiologik o‘qish nazariyasiga asoslanishi lozim;

ta’lim mazmuni asosiy komponentlarining shaxs ichki (tayanch) madaniyati tuzilmasiga
muvofiqligi tamoyili. Andragogikada “ustoz-shogird” munosabatlari, turli yoshdagilarning
o‘qish qobiliyatini o‘zgarishi, o‘qish turlari: kognitiv o‘qish, emotsional o‘qish, tajriba asosidagi
o‘qish, ta’limda motivatsiya, malaka oshirish psixologiyasi, chegaralangan sharoitlar, xarajatlar,
vaqt, joy, gender xususiyatlar hisobga olinishi lozim;

evtagogik yondashuv asosida ta’'limni shaxsning o0'z-ozini kasbiy va shaxsiy
rivojlantirishga yo‘naltirish, ijodiy rivojlanib boruvchi ta’lim konsepsiyasiga asoslanganlik
tamoyili. Evtagogikada oliy ma’lumotdan keyingi ta’lim shakllari va ta’lim mazmuni shaxsning
0‘z-0'zini anglashi va o‘z-o‘zini rivojlantirishning ichki ehtiyojlaridan kelib chiqib amalga
oshirilishiga, nimani, gachon va qaerda o‘qishini erkin tanlashi tamoyiliga asoslanadi.

Ma'lumki, didaktik tizim-o‘qitishning magqsadlari, mazmuni, shakllari, usullari va
vositalarining tartibli to‘plami sifatida tushunilib, uning asosini ta’lim faoliyati tashkil etadi.
Ta’'lim faoliyati esa inson tomonidan butun hayot davomida amalga oshiriladigan faoliyat
hisoblanadi.

Har ganday didaktik tizim quyidagi elementlarni oz ichiga oladi: ta’'lim (o‘qitish)ning
magqsadi va vazifalari; ta’lim mazmuni; ta’lim usullari va vositalari; ta’limni tashkil etish

shakllari; o‘quv natijalari. Uzluksiz malaka oshirish jarayoni ham o‘ziga xos didaktik tizimni
amalga oshiradi.

Pedagoglarni davriy emas, balki doimiy ravishda uzluksiz o‘gitib borish, malaka
oshirishni kasbiy ehtiyojdan kelib chiqib tashkil etish magsadga muvofigligini hisobga olgan
holda, ijitimoiy-gumanitar yo‘nalish pedagoglari kreativ kompetentligini uzluksiz kasbiy
rivojlantirish  (continuous professional development), o0‘zini-o‘zi rivojlantirish (self-
development), bajarish orqali o‘rganish (learning by doing) muhitini yaratish asosida amalga
oshirish mumkin bo‘ladi.

Professor N.A.Muslimov 0‘z-0‘zini rivojlantirish, 0z-o‘zini boshqarish, mustaqil kasbiy
rivojlanish, bajarish orqali o‘rganishning uchta darajasini va ularning “kuchli”, “zaif” tomonlari
hamda “muvozanatlash”’ning xususiyatlarini ajratib beradi. Bular:

1) “tezkor” daraja - “kuchli” tomoni modellashtirish jarayonlari, dasturlashtirish, o‘zini
tutish dasturlari hamda o‘quv harakatlarini detallashtirish, ularni qayta qurishning
moslashuvchanligi bilan xarakterlansa, “zaif” tomonlari rejalashtirish va
dasturlashdagi tushunmovchiliklar, kamchiliklar, o‘quv maqsadlarini kam anglanishi
hamda turgun emasligi bilan izohlanadi. “Muvozanatlash” o‘quv vazifalari va o‘quv
faoliyatiga oson kirishib ketish, unda oson yo‘nalish olish, ta’lim beruvchi talablari va
shartlariga oson moslashishga o‘rgatish orqali amalga oshiriladi;

2) “avtonom” daraja-“kuchli” tomoni rejalashtirishning yuqori darajada rivojlanganligi,
natijalarni baholash bilan xarakterlansa, “zaif” tomonlari natijalarni rejalashtirish va
baholash jarayonlarining yetarli emasligi, o‘quv jarayonlarida yo‘nalish olishning
tezkor emasligi, rejalashtirishning tizimli emasligi bilan xarakterlanadi.
“Muvozanatlash” o‘quv jarayonida o‘quv vaziyatlarini oldindan rejalashtirilishi,
o‘ylab chiqilishi, doimiy nazorat va tuzatish kiritish asosida amalga oshiriladi;

3) “turgun” daraja-“kuchli” tomoni rejalashtirish hamda baholash jarayonlarining
yuqori darajada rivojlanganligi bilan farq qilsa, “zaif” tomonlari modellashtirishda
ko‘rinadi. “Muvozanatlash” o‘quv faoliyatini doimiy nazorat qilish va tuzatib borish
orqali amalga oshiriladi.

Uzluksiz malaka oshirish jarayonida pedagoglarning kreativ kompetentligini
takomillashtirish uchun ta’lim oluvchi-tinglovchilarda ijodiy mustaqillikni rivojlantirish,
pedagogik faoliyatda muammolarni yechish algoritmini loyihalashga o‘rgatish, kreativlikning
ahamiyati va qimmatini tushuntirish, ijodiy mustagqillikni rivojlantirish uchun zaruriy shart-
sharoitlarni yaratish, kasbiy tayyorgarlik jarayonida ijobiy hissiy kayfiyat, ma’naviy soglom
muhit, kasbiy imkoniyatlar va ichki motivatsiya o‘rtasidagi o‘zaro bog‘liglikni ta’'minlash kerak.

Pedagogning kreativ kompetentligini rivojlantirishda ichki motivatsiya (bajarilayotgan
topshiriq yoki ish natijasi uchun mas’uliyatni his qilish, mehnatsevarlik, o'z ishi natijasidan
goniqish, o‘zining qadriyatlariga tayanish, bajarayotgan ishga bo‘lgan ishonch, ichki
intuitsiyaning rivojlanganligi) va tashqi motivatsiya (insonni o‘z ishida erishgan
muvaffaqiyatlarini boshqa odamlar tomonidan e’tirof etilishini istashi, shaxsiy fazilatlari,
layoqati va qadriyatlarining o‘zga kishilar yoki uning uchun ahamiyati bo‘lgan guruh tomonidan
tan olinishiga erishish istagi), vositali motivatsiya (maosh, mukofot, tashakkurnoma va
boshgalar bilan taqdirlanish istagi), ilg‘or tajribalarni o‘rganish uchun shart-sharoit mavjudligi,
ragamli texnologiyalar sharoitida gumanitar fanlarni o‘qitish malakasiga egaligi kabi ko‘plab
omillar ta’sir etishi mumkin.

Yuqorida qayd etilgan fikrlardan kelib chiqilsa, bevosita malaka oshirish kurslari o‘quv

rejasiga mutaxassislik fanlari doirasida tinglovchilar oz ehtiyojlaridan kelib chiqib tanlashi
mumkin bo‘lgan tanlov modullari kiritilishi va dasturlar variativ bo‘lishi lozim.

10.
11.

12.

13.

14.

15.

Adabiyotlar//Iutepatypa/References:

Hadpuesa A.TI. KpeaTuBHass KOMIETEHTHOCTb IeJarora: TeOpeTH4YeCKUW acnekrt [/
MoJioziexkb U HayKa: peaJIbHOCTb U Oyayiee: MaTtepuanl [l MexxayHapoHOW Hay4HO-
npakTuyeckod koHpepeHuuu. - HeBuHHoMbicck: HUIYII, 2010. T. I: Kyabtyposiorus.
[legaroruka. - 315 c.

3y6oB B.II. ApuctoTtennb: Yenosek. Hayka. Cyab6a Hacnenus. — 2-usa. - M.: YPCC, 2000. -
368 c.

Ibragimov X.I., Quronov M.Q. Umumiy pedagogika: Darslik. - Toshkent: SAHHOF, 2023. -
416 b.

Ibragimova G. Interfaol o‘qitish metodlari va texnologiyalari asosida talabalarning kreativ
qobiliyatlarini rivojlantirish: Ped. bo‘yicha fals. d-ri (PhD) ... dis. Avtoref. - T., 2007. - 24
b.

Inamova N. Bo‘lajak tarbiyachilarni mustaqil ta’lim jarayonida Kkreativ sifatlarini
rivojlantirish metodikasi: Ped. bo‘yicha fals. d-ri (PhD) ... dis. Avtoref. - Toshkent, 2023. -
43 b.

Innazarov M.A. Malaka oshirish tizimida pedagog kadrlar kasbiy kompetentligini
tashxislash texnologiyalarini takomillashtirish: Ped. bo‘yicha fals. d-i (PhD) ... dis. Avtoref.
- Toshkent, 2020. - 224 b.

WabuH E.IL [Icuxosiorus TBOpYECTBa, KpeaTUBHOCTH, ofgapeHHoCTH. - CI16.: [Tutep, 2009.
-434c.

UcanoB P.I. KuacrepHbid nmogaxon B (pOpMHUpPOBAHHWM MOAYJAbHOW KOMIETEHTHOCTH
npemno/jiaBaTeseld BbICIIMX 06pa3oBaTebHbIX yupexxaeHuil. — TamkenT: TI'TIY, 2014. -
69 c.

UruatoBuuy E.B. XbloTaroruka kak 3apybexHas KOHIENLUS CaMOCTOSITEJbHOIO
obyyenussi // HempepriBHoe o6pasoBanHue: XXI Bek. 2013. Bpim 3:
https://blog.bitobe.ru/article /khyutagogika-evtagogika/.

Yo‘ldoshev ].G"., Usmonov S.A. Pedagogik texnologiya asoslari. - T.: RTM, 2004. - 104 b.
Yuldashev M.A. Xalq ta’limi xodimlarining malakasini oshirishda ta’lim sifati
menejmentini takomillashtirish: Ped. fanl. d-ri ... Dis. - T., 2016. - 309 b.

Yunusova D.I. Bo‘lajak matematika o‘qituvchisini innovatsion faoliyatga tayyorlash
nazariyasi va amaliyoti: Ped. fanl. d-ri ... dis. Avtoref. - T., 2012. - 46 b.

Kadirov X.Sh. Bo‘lajak kasb ta’limi o‘gituvchilarida mediakompetenlikni rivojlantirish
texnologiyasi: Ped. fanl. d-ri ... dis. Avtoref. - T., 2020. - 47 b.

Kaldibekova B., Xodjaev B. Pedagogik aksiologiya. - Toshkent: A.Navoiy nomidagi
O‘zbekiston Milliy kutubxona nashriyoti, 2009. - 80 b.

Karimov K.A. Pedagog kadrlar malakasini oshirish tizimida axborot ta’lim mubhitini tizimi
(kasb-hunar ta’limi tizimi kadrlar malakasini oshirish misolida): Ped. bo‘yicha fals. d-ri
(PhD) ... Dis. - T., 2018. - 224 b.

256



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 4 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

282


mailto:scienceproblems.uz@gmail.com

